
1 Fréamha an chogaidh crioch Laighion;
innte bheas do beathaigheadh

gris ghairthe an ghégoirir ghloin,
céddoighir caithmhe an chogaidh.

2 Crioch Laighion na lios ndaithgheal,
fréamh bunaidh Ié mbeathuighthear,
an fhiochfhrasach armdha fhionn,
fiorthosach fhaghla Eirionn.

3 Di tainig [teidhm da ceanuibh]
cogadh Gall ré Gaoidhioluibh,

conghal nar coisgeadh 6 shoin

fa fhonnMhagh bhfroistiugh bhFionntain.

4 On 16 tug Mac Maoil na mBé

Goill go Teamhraigh, tuar iargné,
nior shaoghlaigh siothchain acht seal
fa fhaobhruibh liochlair Laighean.

5 Bliadhain triochad ceithre chéad
6 thug Diarmuid, dion ainbhéad,
inmhillte foghail na bhfear,
finnghinte am tholaigh Thailtean.

6 Crioch Laighion, leaba an bhuaidhridh,
0 shoin 'na heing anshuaimhnigh

’'s 'na héntuinn chrithir chogthaigh
fhrithir éachttruim fhébartaigh.

7 La led-san, la le Galluibh,

siad ortha go hursannuibh,

na Goill fan sléchtmhuighigh saoir
ar chloinn gcréachtdoiligh gCathaoir.

8 Mar sin ddéibh [diochra an pudhar]
da n-athchur, da n-uathaghadh,

|é fiorShaghsuibh bonn fri bonn

fan bhfonn siodharsuidh slatchorr.

9 Mairid d'fhuidheall na healta
dias fhéirfios a hairmearta,
dé cheinnbhile fan baoth bean,



do dheirbhfhine laoch Laighean.

10 D& mhac Fhiachaidh mheic Aodha,
Féilim fiochdha forraonda,

gnuis bhreachtghlan na ttroimnél ttrom,
's an soighnén reachtmhar, Rémonn.

11 Atdid 6n 16 fa leanbhdha,

an dé onchoin oireaghdha,

ag ionnradh gach énuilc riamh

fa fhionnmhagh gléghuirt Ghailian.

12 Mér ttroid, mér ttachar ttalchair,
tugsad riamh im Raghnallchaibh

a bhfaighnibh a bhfddmhagh nglan,
's nior fagbhadh Laighnigh led-san.

13 Frioth daingion déd ndearnsad bun,
da ngoirthear Gleann Mo Luradh;
cuire fras na siothbhrugh sean,

a ndiothchur as ni héidear.

14 Do-rénsad fiodhfhal farchaidh
don ghlionn aigh Ié hallmhurchaibh,
treabh fhochainnte nach beag brath,
nach dochoillte nead nathrach.

15 Niorbh fholair cruaidhe a gcroidhe,
minic trd do turnfoidhe

an fraisghleann fiochdha foltach
fairseang griobhdha guasachtach.

16 Gleann Mo Luradh na learg ndluth
moér tarruidh d’olc is d’'iomthnuth,

's nior baoghluigheadh é giodh eadh,
saorbhruidhean do ghlé an gaisgeadh.

17 Lugha a chach is guais don Ghlinn,
lion a n-aightheadh um Fhéilim
d’fhuirinn neartmhair aith fhosaidh
d’ealtain ghnaith an Ghleanna-sain.

18 Raghnallaigh bheddha, Branaigh,
fa Rémann, rosc rionnambhail,

dé ghuaillidheacht taobh re taoibh,
caor do chuainfhirshliocht Cathaoir.

19 Ni hé an Gleann, dom meas, a-mhain
léigthear led a los a bhforrdin,



clar féidshean na bhfiodhbhadh ngeal,
acht céigeadh lionnghlan Laighion.

20 Féilim reachtmhar na ruag ttiugh
dingébhaidh d’ais n6 d’éigiun,

ar congbhail coinbhliochta is chean
orldimh oighreachta a aithreadh.

21 Cosmhail go gcualadur soin

a gcomhradh re cloinn Lughoidh,
dar ioc roinn athardha an fhir

ré [a] chloinn nathardha neimhnigh.

22 Da mhac fa bhfearthaoi frasa
ag Lugh Mheann mhac Aonghasa,
dion iatha a gcleatha corra,
Fiacha, Eacha, a n-anmanna.

23 Ar mbeith gan deabhaidh dalach
don tsaor shuilbhir shoghradhach,
drong colgdha tiaghoid da thoigh,
iaroid orba ar a n-athair.

24 “Choidhche a-ris,” do raidh Lughaidh,
“"né canaidh ar chanabhair,

na hiomluaidhidh a-raon rinn,

a chaor fhionnshluaighidh fhoirtill.”

25 “Ni hathair do dhail domh-sa,
ciodh fa n-iarthaoi oram-sa

fearann deirbhshleachta Chlair Chéin?
ni daigh eighreachta eiséin.”

26 “Frioth liom-sa a los mo ldimhe
a n-ilteidhmibh anbhiile

fuinn arsuidhe Chraoi na Con

ar aoi n-amhsuine, ar m’ionnradh.”

27 “Do leigeadh fuibh, féchaidh ris,
cosnuidh féin orba ar m’aithris,

a uaisle feithidh an fonn,

beithir uaim-se gan fhearonn.”

28 Da mhac lonna Luighdheach Meann
tégbhuid orra, is é a aithghearr,

ar n-éimdheadh criche ar an gcloinn
don mhéirgheal shithe shéaghuinn.

29 Suil téir fuaradh a bhfeirge,



gabhthar led a los dibheirge
eang righrianach na sreabh seang
a gcean d’fhirmhianach Eireann.

30 Do chloinn Fhiachaidh fhuighlim soin;
ni céra do chloinn Lughaidh,

laoich bhorba dan doiligh dol,

orba cloidhimh do chosnomh.

31 Féilim, Rémann, rdn roibheart,
ni fearr iad-san d’fholoidheacht,
fiorchruaidhe do chach 'na gceann,
an siodhchuaine 6 rath Raoileann.

32 Budh mé sa chach a gcumas,
bu lia d’orba is d’fhearannas,

fir fhroinnMhidhe do ghlac goil,
dd mhac oirdnidhe Fhiachaidh.

33 Dreagain liomhtha as lia fala,
coisednaid clann Fhiachadha

fonn treabharghlan tirmshlim tiugh
d’imlinn leathanmhagh Laighean.

34 Fiu a roimhéd chuirid 'na gceann
d’uaislibh rioghraidhe Raoileann;
breith ar réidhe ré roile

bheith |é chéile a gcomhnoidhe.

35 Bid Ié aroile [dimh do 1aimh
Féilimidh, fairgsedir Chruachain,
dreach gnédhonn rén faltach fonn,
is REmonn marcach Malonn.

36 Bid réidh coimhéadach cogthach
soirbh dibheargach dioghaltach,

lan d’fhirimneadh ar gcul gcean

ag sur lininbhear Laighean.

37 Crioch Laighean ar nar luigh aoir,
da thuir chogaidh chlann gCathaoir
dé gciorrbhadh, da gcomhdha a mbé;
ionnradh na foghla a bhfréamha. FRE



